INSTRUKSIES EN INLIGTING


 	1.	Vul die voorblad op jou antwoordstel ordentlik in en moet dit onder GEEN 
 	 	omstandighede afskeur nie.


 	2.	Hierdie vraestel bestaan uit DRIE afdelings:

		AFDELING A:	BEGRIP		(30)

		AFDELING B:	OPSOMMING	(10)

		AFDELING C:	TAAL			(20)


	3.	Jy moet AL die vrae beantwoord.


	4.	Begin ELKE AFDELING op ‘n NUWE bladsy.


	5.	Nommer jou antwoorde soos dit op die vraestel genommer is.


	6.	Beplan jou tyd só:

		AFDELING A:	50 minute
		AFDELING B:	20 minute
		AFDELING C:	50 minute


	7.	Skryf netjies en leesbaar met ‘n swart of blou pen.


	8.	Let op hoeveel punte elke vraag tel en beantwoord dan jou vrae daarvolgens.






	STERKTE!!!

AFDELING A: BEGRIP

VRAAG 1

Lees die artikel aandagtig deur en beantwoord die vrae wat daarop volg. 

TEKS A: ARTIKEL

‘n Wêreld van ys

Die aarde se poolstreke is ysig koud. Watter seediere oorleef daar?

1 	Noordpool
	Die temperatuur is tussen -50 °C en -13 °C in die winter. In die somer is dit rondom 	vriespunt. Die ys in die see is 2-3 sentimeter dik. Die diere wat hier oorleef, moet dus 	baie spesiaal wees.

2	Ysbeer				
	Die ysbeer is die Noordpool se grootste roofdier. Hulle beweeg gemaklik op land en in die 	see en kan tot 2 minute lank onder die ys bly. Ysbere het twee lae pels. ‘n Laag vet help 	verder om hulle warm te hou. Onder die wit pels is ‘n swart vel. Dit help om die hitte te 	absorbeer. Midde groeiende kommer oor die toekoms van die ysbere weens aardverwarming 	(global warming), het wetenskaplikes nou afgekom op ‘n trop ysbere wat gebruik maak van 	varswater ys 	afkomstig van gletsers – eerder as gevriesde seewater – om te jag.
[image: ]	

	VREEMDE FEIT
	Ysbere se grootste problem is nie dat hulle koud sal 
	kry nie, maar eerder dat hulle sal 	oorverhit!


3 	Arktiese kabeljou
	Dié visse leef in water wat kouer as bloed se vriespunt is! In hul bloed is ‘n natuurlike 	teenvriesmiddel wat hulle aan die lewe hou. Hulle eet klein skaaldiere.

4  	Mikroskopiese alge en fitoplankton
	‘n Mens kan dié organismes nie met die blote oog sien nie. Van Maart tot September is 	daar permanente sonskyn by die Noordpool. Die mikro-organismes maak ten volle daarvan 	gebruik. Hulle fotosinteer dan 24 uur per dag.

5 	Walrus
[image: ]	Walrusse maak staat op ‘n dik vetlaag om warm te bly. Hulle het sterk, lang tande wat hulle 	in die ys inkap. Só trek hulle hul logge lywe uit die water. Met die tande maak hulle 	ook asemhalingsgate in die ys. Walrusse duik tot 180 meter diep om mossels en 	gapermossels op die seebodem te eet.

	HET JY GEWEET?
	Walrusse gebruik hul snoet om 
	kos uit te grawe, net soos varke.




6  	Ringkolrob
	Kenmerkend van dié robbe is die donker kolle met ‘n liggrys omlyning op hul lyf. Die robbe 	het nie uitwendige ore nie. Hul grootste vyande is roofdiere soos die arktiese vos, haaie, 	walvisse, en walrusse.

7 	Arktiese seeanemoon
	Die organisme wat die naaste aan die Noordpool bly, is ‘n seeanemoon. Russiese 	wetenskaplikes het dit op 2 Augustus 2007 gekry toe hulle ‘n vlag op die seebodem wou 	plant. Die seeanemoon het 4 262 meter onder die yskors vasgeklou.

8  	Walvisse van die Noordpool
	•  Narwal
•  Beloega
•  Gryswalvis
•  Boggelrugwaalvis

								                  [Uitgewerk uit: www. maroelamedia.co.za]

VRAE
1.1	Wat is die temperatuur in die Noordpool gedurende die winter?				(1)
1.2	Watter soort dier is die ysbeer?									(1)
1.3.1	Die swart vel onder die ysbeer se wit pels help hom om warm te bly.
	Motiveer waarom hierdie stelling WAAR is deur ‘n SIN aan te haal.				(1)
1.3.2	Die ysbeer sal nooit oorverhit nie.
	Motiveer waarom hierdie stelling ONWAAR is deur ‘n SIN aan te haal.			(1)
1.4	Haal EEN WOORD aan wat bewys aan die aarde wat  warmer raak?			(1)
1.5.1	Watter soort visse leef in die water wat kouer as bloed se vriespunt is?			(1)
1.5.2	Watter kos eet hierdie soort visse?								(1)
1.6	Kies die regte antwoord tussen hakies. Skryf net die vraagnommer en WOORD neer.
	1.6.1	Die (arktiese kabeljou / arktiese seeanemoon) bly die naaste aan die 
		Noordpool.											(1)
1.7	Kies die beskrywing in KOLOM B wat by die DIER in KOLOM A pas. Skryf net die
 	vraagnommer en korrekte letter neer.
	KOLOM A
	KOLOM B

	1.7.1  Walrus
1.7.2  Ringkolrob
1.7.3  Mikroskopiese alge
	[bookmark: _Hlk197549287]A   Gebruik die son om te fotosinteer.
[bookmark: _Hlk197549214]B   Kan onder die ys asemhaal.
[bookmark: _Hlk197549246]C   Het kolle op hul lywe.


												(3x1)		(3)
1.8	Hoekom duik die walrus 180 meter diep in die water?						(1)
1.9.1	Met watter dier word die walrus in die teks vergelyk?						(1)
1.9.2	Beskryf wat albei diere doen om kos te kry.							(1)
1.10	Noem EEN van die Ringkolrob se grootste vyande.						(1)

1.11	Kies die KORREKTE antwoord. Skryf NET die vraagnommer en LETTER neer.
	Volgens paragraaf 6, het Ringkolrobbe “nie uitwendige ore nie”. Dit beteken…
	A	hulle ore is klein, maar sigbaar.
[bookmark: _Hlk164241275]	B	hulle ore is klein gatjies.
	C	hulle ore is groot en steek uit.
	D	hulle het nie ore nie.									(1)
1.12	Watter van die twee diere verkies jy? Ysbeer of Walrus? Gee ‘n rede vir jou antwoord 
	deur ‘n goeie volsin in jou eie woorde te skryf.						           (2)
1.13	Wat, dink jy, kan ons doen om aardverwarming te verminder?     				(1)
1.14	Dink jy dat dit belangrik is om die diere in die Noordpool te beskerm? Sê JA of NEE
	en gee ‘n rede vir jou antwoord.									(1)
													         [20]

ADVERTENSIE
Bestudeer die advertensie en beantwoord die vrae wat volg.
TEKS B: ADVERTENSIE
















1.15	Noem	een troeteldier wat jy in dié advertensie kan sien.					(1)

1.16	Hoeveel troeteldiere gebruik die adverteerder in die advertensie?				(1)

1.17	Wat is “DBV” in Engels? Gee slegs die afkorting.						(1)

1.18.1	Die DBV benodig vrywilligers soos jy om hulle te help.	
	Motiveer waarom hierdie stelling WAAR is deur aan te haal.					(1)

1.18.2	Daar is slegs EEN manier om die DBV te help.
	Motiveer waarom hierdie stelling WAAR is deur TWEE OPEENVOLGENDE WOORDE
	aan te haal.												(1)	
1.19	Kies die KORREKTE antwoord. Skryf NET die vraagnommer en LETTER neer.

	In die opskrif, beteken “plaaslike DBV”…

	A	dat die diere op die plaas bly.
	B	dat die diere by die DBV geplaas is.
	C	dat die DBV ver van jou af is.
[bookmark: _Hlk164255560]	D	dat daar ‘n DBV in jou gemeenskap naby aan waar jy woon is.			(1)

1.20	Hoekom, dink jy, is die woorde “asseblief” so groot gedruk?					(1)

1.21	Haal TWEE OPEENVOLGENDE WOORDE aan wat sê hoe een uur van jou tyd die 
	DBV sal help.											(1)

1.22	Een uur van jou tyd sal ‘n katjie of  ‘n hondjie vir ‘n week voer.

	Motiveer waarom hierdie stelling ONWAAR is deur VYF OPEENVOLGENDE WOORDE 	aan te haal.												(1)

1.23 Dink jy dat hierdie advertensie effektief is? Verduidelik hoekom jy so sê deur ‘n goeie
	volsin te skryf.												(1)
													          [10]
 										TOTAAL AFDELING A: 	30
















AFDELING B: OPSOMMING

VRAAG 2

Jy het na 'n praatjie oor aardverwarming geluister. Som nou vir jou vriend die wenke om aardverwarming te keer, op.

Instruksies
· Som die 7 wenke op.
· Skryf die wenke puntsgewys neer.
· Nommer die wenke van 1 tot 7.
· Jou opsomming mag nie langer as 60 woorde wees nie.
· Dui die korrekte getal woorde aan die einde van die opsomming aan.



TEKS C

DIS ONS ALMAL SE PLIG OM AARDVERWARMING TE KEER

1.	Ry jou fiets of stap skool toe om aardverwarming te keer. Dis gemaklik om per motor te 	kom en gaan waar jy wil. Maar as jy wil help met aardverwarming, moet jy karre of busse 	minder gebruik. 

[bookmark: _Hlk197548238]2.	Gebruik ou plastiek bottels of glashouers vir iets anders – wees kreatief! Herwinning help 	aardverwarming te verminder. Elke huis het afval wat weer gebruik kan word.	 

[bookmark: _Hlk197548303]3.	Moenie produkte wat in plastiek of mooi houers verpak is koop nie! Kos en ander items	 	word in plastiek toegedraai en in mooi houers verpak om dit mooi te laat lyk sodat jy dit 	koop. 

[bookmark: _Hlk197548365]4.	Spaar water omdat water skaars kan raak. Suid-Afrika is 'n droë land omdat ons 	reënval 	laag is. Dit help ook om aardverwarming te beveg. 

[bookmark: _Hlk197548380]5.	Plant soveel as moontlik bome. Bome is goed vir die lug deur die lug skoon te maak. Bome 	help ons om	gesonder lug te kan inasem. 

[bookmark: _Hlk197548418]6.	Bespaar elektrisiteit deur proppe in die muur uit te trek as dit nie gebruik word nie. Skakel 	die ligte af as jy nie dit gebruik nie of as dit lig is. Ons het beurtkrag omdat ons min 	elektrisiteit het. 

[bookmark: _Hlk197548532][bookmark: _Hlk197548568]7.	Leer soveel as moontlik oor aardverwarming. Jy moet jou kennis oor aardverwarming aan 	ander mense oordra. So doen jy jou deel om aardverwarming te keer!

											[Verwerk uit Wikipedia]


										TOTAAL AFDELING B:	10



AFDELING C: TAAL
VRAAG 3: SPOTPRENT
TEKS D   	

[image: ]					













				
								
3.1	Skryf die volgende sinne in die korrekte WOORDORDE.
3.1.1	(kan) (vandag) (in die wêreld) (sien) (besoedeling) (Al die mense).				(1)
3.1.2	(opgewonde)(nou) (Mense) (is) (om te herwin).							(1)

3.2	Skryf die volgende sinne in die VERLEDE TYD.
[bookmark: _Hlk164281125]3.2.1	Die mense besoedel in riviere.									(1)
3.2.2	Daar is te veel besoedeling in die wêreld.							(1)

[bookmark: _Hlk164281214]3.3	Skryf die volgende sinne in die TOEKOMENDE TYD.
3.3.1	Daar is te veel besoedeling.									(1)
3.3.2	Ons herwin om seediere se lewens te red.							(1)

3.4	Verbind die volgende sinne met die VOEGWOORD tussen hakies.
3.4.1	Daar is besoedeling. Mense kan dit verminder. (en)						(1)
3.4.2	Riviere is vuil. Ons moet hulle skoonhou. (dus)							(1)

3.5	Skryf die volgende sinne oor in die ONTKENNING / NEGATIEF.
3.5.1	Daar is baie mense wat herwin.									(1)
3.5.2	Ons moet iets oor aardverwarming doen.							(1)													         														          [10]

VRAAG 4: PRENT
Skryf by woordstrukture SLEGS die WOORD as antwoord neer. NIE die helesin NIE!
TEKS E

        PARTYTJIE IN DIE PARK
[image: ]
















4.1	Gee die MEERVOUD van die woorde tussen hakies.
4.1.1	Die meisie se (broer) skop die bal.								(1)
4.1.2	Die (ma) roep die kinders om huis toe te kom.							(1)

4.2	Gee die VERKLEINWOORD van die woorde tussen hakies.
4.2.1	Die (seun) lê op die gras en kyk na die wolke.							(1)
4.2.2	Daar is ‘n klein (hond) wat in die parkie rondhardloop.						(1)

4.3	Skryf die TEENOORGESTELDE GESLAG van die woorde tussen hakies neer.
4.3.1	Die dogtertjie gee haar (neef) ‘n beurt om te gly.						(1)
4.3.2	Veronika is my (vriend).										(1)

4.4	Kies elke keer die korrekte VOORSETSEL om die sin te voltooi.
4.4.1	Die seun gooi die bal (om / tot / oor) die ander seun se kop.					(1)
4.4.2	Ons familie ry (met / per / te) motor na die parkie toe.						(1)

4.5	Vul die korrekte VOORNAAMWOORD in.
4.5.1	Die meisie lees … boek.										(1)
4.5.2	Die kinders speel so lekker met … bal.								(1)
                    												          [10]

										 TOTAAL AFDELING C:	20
[bookmark: _Hlk196856615]											GROOTTOTAAL: 	60

